
Naalakkersuisut Kalaallit Nunaanni Inatsisartut suleriaasianni § 32 malillugu 
aalajangiiffigisassatut siunnersuut una matumuuna saqqummiuppaat:

Naalagaaffiit Peqatigiit sulisuisa inuillu Naalagaaffiit Peqatigiinnut attaveqartut 
isumannaatsuunissaat pillugu nunat tamalaat isumaqatigiissutaannut nammineq 
tapiliussinnaasamik Danmarkip atuuttussanngortitsineranut Kalaallit Nunaanni 
Namminersorlutik Oqartussat isumaqataallutik nalunaaruteqarnissaannut 
aalajangiiffigisassatut siunnersuut.
(Naalakkersuisut Siulittaasuat)

Tunngavilersuutit

Naalagaaffiit  Peqatigiit  sulisuisa  inuillu  Naalagaaffiit  Peqatigiinnut  attaveqartut 
isumannaatsuunissaat  pillugu  nunat  tamalaat  isumaqatigiissutaannut  nammineq 
tapiliussinnaasamik Danmarkip  Naalagaaffeqatigiit  sinnerlugit  atuuttussanngortitsineranut 
Kalaallit  Nunaat  oqaaseqaateqaqqullugu  qinnuigineqarpoq.  Taamatuttaaq  Danmarkip 
ilanngunnerminut atortussanik suliaqarnera akuersaaqqullugu aamma Naalagaaffiit Peqatigiit 
allattuuneranni taakku inissinneqarnissaannut.

Naalagaaffiit  Peqatigiit  sulisuisa  inuillu  Naalagaaffiit  Peqatigiinnut  attaveqartut 
isumannaatsuunissaat  pillugu  nunat  tamalaat  isumaqatigiissutaat  (nunat  tamalaat 
isumaqatigiissutaannik  taagorneqartussaq)  Naalagaaffeqatigiinnut  tamanut  atuutereerpoq. 
Periarfissaqassaaq,  taamaalioqqusisoqarusunnaranili,  isumaqatigiissummut  tapiliussami 
tassani Kalaallit Nunaata nunatut immikkoortutut naaggaarsinnaatitaanissaanut. 

Nunat  tamalaat  isumaqatigiissutaanni  oqaatigineqarpoq  Naalagaaffiit  Peqatigiit  sulisuisa 
nunami  suliffigisaminni  inatsisit  malittassagaat.  Peqatigitillugu  nunap  taassuma  taakku 
isumannaatsuunissaat isumagisassavaa taakkununngalu pinerluttuliornerit eqqartuussivitsigut 
suliarineqarnissaat  qulakkeertassallugu.  Nunat  tamalaat  isumaqatigiissutaat 
oqaatigineqareersutut Kalaallit Nunaannut atuutereerpoq.

Isumaqatigiissummut  tapiliussakkut  nunat  tamalaat  isumaqatigiissutaat  aammattaaq 
Naalagaaffiit  Peqatigiit  iliuuserisaannut  inunnut  naakkittartuunissamut 
naalakkersuinermulluunniit imaluunniit eqqissisaaniarluni ineriartortitsinermut ikiuunnermut 
imaluunniit inunnut ajornartorsiulersunut ikiuunnermut suliaqartarnissamik siunertaqarnermut 
atuuttussanngorlugu annertusineqarpoq.

Naalakkersuisut  inassutigissavaat  Inatsisartut  akuersaassagaat  Naalagaaffiit  Peqatigiit 
sulisuisa inuillu Naalagaaffiit  Peqatigiinnut attaveqartut isumannaatsuunissaat pillugu nunat 
tamalaat  isumaqatigiissutaannut  nammineq  tapiliussinnaasamik  Danmarkip 
atuuttussanngortitsineranut  Naalakkersuisut  isumaqataallutik  oqaaseqaateqassasut 
ilanngunnermut atortussanik Danmarkip suliaqarneranut inissiinissaanullu akuersaarlutik.

Taamatut  oqaaseqarlunga  siunnersuut  Inatsisartunut  akuersaaqqullugu  suliassanngortippara 
atortussallu agguaanneqartut innersuussutigalugit.

FN-imi sulisut aamma sulisut FN-mut attuumassuteqartut isumannaallisaa-
vineqarnerat pillugu isumaqatigiissutip eqikkarnera


4. april 1995 Folketingip piginnaatitsissutigaa, FN-imi sulisut aamma sulisut FN-
mut attuumassuteqartut isumannaallisaavigineqarnerat pillugu isumaqatigiissu-
tip 9. december 1994-meersup atortussanngortinneqarnissaa. Isumaqatigiissum-
mi pineqarput inuit sakkutooqarnermiittut, politiiniittut inuinnaallu, FN-p iluani 
suliaqarnermi toqqaannartumik peqataasut isumannaallisaavigineqarneri. Tama-
tuma saniatigut aamma pineqarput inuit, FN-mik isumaqatigiissuteqarnikkut 
FN-p iluani suliaqarnerni tapersersuinermik ingerlataqartut. FN-ip iluani suliniu-
tit killeqartinneqarput, Sikkerhedsrådip imaluunniit Generalforsamlingip piler-
sissimasaanik, siunertarineqarluni nunat tamalaat akornanni eqqissisimanissap
aamma isumannaatsuunissap attatiinnarnissaa imaluunniit pilerseqqinnissaa, imaappoq 
FN-pagtimi kapitali VI aamma VII-mi killissaritinneqartut iluanni.


Atuuttussanngortitsineq qallunaat inatsiseqarnerani allannguinernik nassata-
qanngilaq soorluttaaq atuuttussanngortitsinerup aningaasartuuteqarfiunissaa 
naatsorsuutigineqanngitsoq. Atuuttussanngortitsineq nunat killeqarfeqarneri-
nik imaqanngimmat, isumaqatigiissut Kunngeqarfimmi tamarmi atuutissaaq.
FN-p Ataatsimeersuarnerani aalajangiunneqarpoq, isumaqatigiissutikkut 59/47
2. december 2004-meersukkut, tamanit isumaqatigineqartumik, isumaqatigiis-
summi sumiiffiup illersorneqarnissaata allineqarnissaanut piginnatitsinissaq.
Matumani taamatut suliaqarnerup kinguneraa, isumaqatigiissummut allassi-
masumik isumaqatigiissusiortoqarmat FN-imi sulisut aamma sulisut FN-imut 
attuumassuteqartut isumannaallisaavigineqarnissaannut tunngasumik, New
York-imi 8. december 2005 Ataatsimeersuarnermi isumaqatigiissutigineqartu-
mik.


Allassimaffiup peqatigitippaa isumaqatigiissutip illersuinera atuutissasoq FN-
imi suliarineqartut siunertallit inunnik ajornartorsiortunik ikiuiniarneq, naalak-
kersuinikkut tapersersuineq imaluunniit eqqissineqarnissap ineriartortinnis-
saanut tunngatillugu siuarsaaneq imaluunniit inuit ikiorneqarnissaat pillugu
suliniutit. Illersornissamut ministereqarfiup aamma Inatsiseqarnermut ministe-
reqarfiup Nunanut allanut ministereqarfik nalunaarfigisimavaat, ministereqar-
fiit isumaqatigiissutit allassimasut atuuttussanngortinneqarnissaannut uparu-
aatissaqaratik aamma isumaqaratik atuuttussanngortitsinerup danskit inatsi-
seqarneranik allannguinissamik patsisissaqartitsinngitsoq imaluunniit allanik
aqutsinermi periutsinik.


Nunanut allanut ministereqarfiup akornutissaqartinngilaa, Danmarkip allassi-
masunik isumaqatigiissut naalagaaffimmut tamarmut atuuttutut akuerissagaa
pissutigalugu isumaqatigiissut tamakkiisumik naalagaaffimmut atuummat. Al-
lassimasunik isumaqatigiissutip anguniagaasa isumaqatigiissutip siunertai as-
sigai – FN-p illersorneqarnissaanut inatsisitigut sakkussanik pilersitsinissaq –
inuit nunani tamalaani innuttaaqataasut ataatsimut soqutigisaasa illersorneqar- nerini 
aamma inuit tassunga attummassuteqartut inuunermik pilliuteqarsinnaa-
sartut. Nunanut allanut ministereqarfiup pisariaqartinngilaa, Folketingip akuer-
sinissaa, Inatsisini Tunngaviusuni § 19-mi aalajangersakkat „pisussaaffiit ......
naak taakku annerusumik pingaaruteqaraluartut“-nut tunngasoq naapertor-
lugu.

Taamanikkut isumaqatigiissut Kalaallit Nunaata sumi inissisimanera apeqqutaa-
tinnagu isumaqatigiissutigineqarpoq aamma taamani taanna Naalakkersuisunut 
imaluunniit Inatsisartunut saqqummiunneqanngilaq. Matumani pineqarpoq al-
lassimasunik isumaqatigiissut Kalaallit Nunaannut atuutereersumut isumaqati- 
giissummut tunngasoq.





